Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացումներ կատարելու մասին » ՀՀ կառավարության որոշման նախագծի վերաբերյալ

	Իրավական ակտի հիմնավորումը

	1.
	Անհրաժեշտությունը

Հայաստանի Հանրապետությունը միացել է ՙՙՄիջուկային նյութի ֆիզիկական պաշտպանության մասին” կոնվենցիային և ստորագրել է ՙՙՄիջուկային զենքի չտարածման պայմանագրի հետ կապված երաշխիքների կիրառման մասին” համաձայնագիրը և ՙՙՄիջուկային զենքի չտարածման հետ կապված երաշխիքների կիրառման մասին ՀՀ և ԱԷՄԳ հաձայնագրին կից լրացուցիչ արձանագրությունը”: Համաձայն այդ փաստաթղթերի Հայաստանի Հանրապետությունը ստանձնել է պարտավորություն ապահովել միջուկային և ռադիոակտիվ նյութերի չտարածումն և դրանց ֆիզիկական պաշտպանությունը: 

Հաշվի առնելով վերոնշյալ փաստաթղթերով ՀՀ ստանձնած պարտավորությունները, անհրաժեշտ է ՀՀ կառավարության  2004 թ. ապրիլի 29-ի  թիվ  1008-Ն որոշման մեջ կատարել լրացումներ` կարևորագույն օբյեկտների ցանկում ավելացնելով «Ռադիոակտիվ թափոնների վնասազերծում» ՓԲԸ-ն:


	2.
	Ընթացիկ իրավիճակը և խնդիրները

Հայաստանի Հանրապետությունում ռադիոակտիվ նյութերի հետ աշխատանքները սկսվել են անցյալ դարի 50-ական թվականներից և մեծ չափերի են հասել 80-ականի կեսերին: Ռադիոակտիվ նյութերի հետ աշխատանքներ են իրականացվել տնտեսության  գրեթե բոլոր բնագավառներում` արդյունաբերություն, առողջապահություն, գիտություն, կրթություն, գյուղատնտեսություն, երկրաբանություն, էներգետիկա  և այլն: 1976 թվականից, Հայկական ատոմային էլեկտրակայանի (այսուհետև` ՀԱԷԿ) առաջին էներգաբլոկի թողարկումից հետո, ՀԱԷԿ-ը դարձավ ռադիոակտիվ թափոնների (այսպես կոչված միջուկային թափոնների) հիմնական և աշխատած միջուկային վառելիքի միակ աղբյուրը:

 Անցյալ դարի 50-ական թվականներին, Երևանի քաղաքային խորհրդի որոշմամբ, Սովետաշենի քաղաքային աղբանոցի մի հատվածում կառուցվել էր ռադիոակտիվ թափոնների թաղման օբյեկտ, որը նախատեսված էր առողջապահական, գիտական, արդյունաբերական և այլ նպատակներով ռադիոակտիվ նյութերի օգտագործման արդյունքում առաջացած ռադիոակտիվ թափոնների (այսպես կոչված` մունիցիպալ ռադիոակտիվ թափոնների) մեկուսացման համար: Այն բանից հետո, երբ հայտնաբերվեց, որ թաղման օբյեկտի տեղակայման վայրի սողանքի պատճառով օբյեկտը կանգնած է քանդման վտանգի առաջ, որոշում կայացվեց  կառուցել թաղման նոր օբյեկտ և այն կառուցվեց արդեն շահագործվող ՀԱԷԿ-ի արդյունաբերական հարթակում` ՀԱԷԿ-ի գլխավոր մասնաշենքից 1,5 կմ արևմուտք ընկած տարածքում: Թաղման այդ օբյեկտը կառուցվեց, այդ ժամանակ գոյություն ունեցող, մերձմակերեսային գերեզմանոցի տիպային նախագծի հիման վրա և այն շահագործման  հանձնվեց 1980 թվականին:  
«Ռադիոակտիվ թափոնների վնասազերծում» ՓԲԸ ներկայումս իրականացնում է ռադիոակտիվ թափոնների և օգտագործումից դուրս եկած բարձր ակտիվության ռադիոիզոտոպային աղբյուրները տեղափոխում, վնասազերծում, թաղում և դրանց հետագա պահպանում: 2009 թ. «Ռադիոակտիվ թափոնների վնասազերծում» ՓԲԸ-ն  ստացել է լիցենզիա, համաձայն որի թույլատրվում է օբյեկտն օգտագործել նաև ցածր ու միջին ակտիվության ռադիոակտիվ թափոնների պահեստավորման նպատակով:
«Ռադիոակտիվ թափոնների վնասազերծում» ՓԲԸ ներառված է եղել ՀՀ կառավարության թիվ 599 առ 1998թ. սեպտեմբերի 22-ի որոշմամբ հատատված «Պետական պահպանության ենթակա հատուկ, կարևորոգույն և պատմամշակույթային օբյեկտների ցանկում» և «Ռադիոակտիվ թափոնների վնասազերծում» ՓԲԸ-ի պահպանությունը իրականացվել է ՀՀ կառավա​րությանն առընթեր ՀՀ ոստիկանության զորքերի կողմից: Սակայն   ընկերությունը դուրս է մնացել ՀՀ կառավարության «ՀՀ  կառավարությանն առընթեր ՀՀ ոստիկանությանը կողմից պետական պահպանության ենթակա մարմինների և կազմակերպությունների շենքերի, ու շինությունների, ինչպես նաև կարևորագույն նշանակության պբյեկտների ցանկը հաստատելու մասին»  2004 թ. ապրիլի 29-ի  թիվ 1008-Ն որոշմամբ հաստատված ցանկից, սակայն մինչ այսօր  ընկերության պահպանությունը  իրականացվել է  ՀՀ ոստիկանության զորքերի կողմից:



	3.
	Տվյալ բնագավառում իրականացվող քաղաքականությունը 

Հայաստանի Հանրապետությունն  ապահովում  է իր կողմից ստանձնած  պարտավորությունները միջուկային և ռադիոակտիվ նյութերի չտարածման և դրանց ֆիզիկական պաշտպանության հարցում: 



	4.
	Կարգավորման նպատակը և բնույթը 

Որոշման նախագծի ընդունումը թույլ կտա, որ «Ռադիոակտիվ թափոնների վնասազերծում» ՓԲԸ-ի պահպանությունը պաշտոնապես իրականացվի ՀՀ կառավարությանն առընթեր  ՀՀ ոստիկանության զորքերի կողմից:

	5.
	Նախագծի մշակման գործընթացում ներգրավված ինստիտուտները և  անձինք 

ՀՀ էներգետիկայի և բնական պաշարների նախարարության աշխատակազմ:

	6.
	Ակնկալվող արդյունքը  

«Ռադիոակտիվ թափոնների վնասազերծում» ՓԲԸ-ի պահպանությունը իրականացվում է պատշաճ մակարդակով:

	7.
	Այլ տեղեկություններ (եթե այդպիսիք առկա են) - 


ՏԵՂԵԿԱՆՔ
«Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի  ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին


«Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի  ընդունման դեպքում Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
«Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի  ընդունման դեպքում պետական բյուջեի եկամուտների ավելացման կամ նվազեցման մասին 


  «Հայաստանի Հանրապետության կառավարության 2004 թվականի ապրիլի 29-ի թիվ 1008-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի  ընդունումը  պետական բյուջեի եկամուտների էական ավելացում կամ նվազեցում չի առաջացնի: 

